
جو شخص اپنے غصے کو پورا کرنے کی قدرت ہونے کے باجود اسے
دبا لیتا ہے، اسے اللہ سبحانہ و تعالی روز قیامت سب مخلوق

کے سامنے بلائیں گے اور اختیار دیں گے کہ جنت کی بڑی آنکھوں
والی حوروں میں سے جسے چاہے، چن لے۔

معاذ ابن انس رضی اللہ عنہ سے روایت ہے کہ رسول اللہ صلى الله عليه وسلم نے فرمایا: ”جو شخص اپنے غصے کو پورا کرنے
کی قدرت ہونے کے باجود اسے دبا لیتا ہے، اسے اللہ سبحانہ و تعالی روز قیامت سب مخلوق کے سامنے بلائیں

گے اور اختیار دیں گے کہ جنت کی بڑی آنکھوں والی حوروں میں سے جسے چاہے، چن لے۔
[حَسَن لغيره] [اسے ابنِ ماجہ نے روایت کیا ہے۔ - اسے امام ترمذی نے روایت کیا ہے۔ - اسے امام ابو داؤد نے روایت کیا ہے۔ - اسے

امام احمد نے روایت کیا ہے۔]

حدیث میں اس بات کا بیان ہے کہ انسان کو جب کسی شخص پر غصہ آ جائے اور وہ اس کی گرفت پر قادر ہونے
کے باجود محض اللہ کی رضا کے لئے اسے چھوڑ دے اور جن اسباب کی بنا پر اسے غصہ آیا، ان پر صبر کرے، تو اس
کو یہ عظیم اجر ملتا ہے کہ اسے روزِ قیامت تمام مخلوق کے سامنے بلایا جائے گا اور اختیار دیا جائے گا کہ وہ جنت

کی خوب صورت عورتوں میں سے جسے، چاہےچن لے۔

